
Uttishtha Shrikrishna Ashtaksharamantrah

ఉత్తిష్ఠ శ్రీకృష్ణాష్టాక్షరమన్త్రః   

॥ వినియోగః ॥
అస్య శ్రీకృష్ణాష్టాక్షరమన్త్రస్య     వామదేవ ఋషిః । పఙ్క్తిః  ఛన్దః  ।
శ్రీవిష్ణుర్దేవతా    । సర్వాభీష్టసిద్ధ్యర్థే   జపే వినియోగః ॥
॥ఋష్యాదిన్యాసః ॥
వామదేవఋషయే నమః శిరసి ।
పఙ్క్తిఛన్దసే   నమః ముఖే ।
శ్రీవిష్ణుదేవతాయై   నమః హృది ।
వినియోగాయ నమః సర్వాఙ్గే ॥
॥ కరన్యాసః ॥
ఓం ఉం అఙ్గుష్ఠాభ్యాం   నమః ।
ఓం తిం తర్జనీభ్యాం  నమః ।
ఓం ష్ఠం  మధ్యమాభ్యాం నమః ।
ఓం శ్రీం  అనామికాభ్యాం నమః ।
ఓం కృష్ణాయ  కనిష్ఠికాభ్యాం  నమః ।
ఓం స్వాహా కరతలకరపృష్ఠాభ్యాం  నమః ॥
॥ పఞ్చాఙ్గన్యాసః  ॥
భీషయ భీషయహుం హృదయాయ నమః ।
త్రాసయ  త్రాసయ  హుం శిరసే స్వాహా ।
ప్రమర్దయ   ప్రమర్దయ   హుం శిఖాయై వషట్ ।
ప్రధ్వంసయ  ప్రధ్వంసయ హుం కవచాయహుం ।
రక్షయ రక్షయహుం నేత్రత్రయాయ   వౌషట్ ॥
॥ షడఙ్గన్యాసః  ॥
ఉత్తిష్ఠ శ్రీకృష్ణ  స్వాహా హుం అస్త్రాయ  ఫట్ ॥

ఉత్తిష్ఠ శ్రీకృష్ణాష్టాక్షరమన్త్రః   

॥ధ్యానమ్ ॥
దుగ్ధామ్భోధౌ  సితద్వీపం నానామణిగణైర్యుతమ్  ।
వనం చిన్తయేత్ తత్ర సకలర్తుసమన్వితమ్ ॥
న్యాసోక్తాభరణైః  శస్త్రైరుపేతం  దీప్తతేజసమ్ ।
సురాసురర్షిముఖ్యైశ్చ   సేవితం చాప్సరోగణైః  ॥
శఙ్ఖచక్రగదాపద్మధారిణం   కమలేక్షణమ్ ।
పీతామ్బరధరం దేవం శ్రీవత్సాఙ్కితవక్షసమ్  ॥
మన్దస్మితముఖామ్భోజం  కౌస్తుభాభరణోజ్జ్వలమ్  ।
ఉత్తిష్ఠన్తం   జగన్నాథం వన్దే శ్రీకృష్ణమవ్యయమ్   ॥
॥మన్త్రః  ॥
ఉత్తిష్ఠ శ్రీకృష్ణ  స్వాహా ॥
॥ పురశ్చరణమ్ ॥
అస్య మన్త్రస్య  అష్టలక్షజపః  కార్యః ।
దుగ్ధాక్తబిల్వసమిధా   దశాంశహోమః విధేయః ॥
ఇతి ఉత్తిష్ఠ శ్రీకృష్ణాష్టాక్షరమన్త్రః     సమ్పూర్ణః  ।
The mantra is given here for reference and should not be

chanted without proper initiation.

